
 
 

VENDIM  

 

Data e miratimit: 17 gusht 2012 

 

Lënda nr. 185/09 

 

Dragomir JELIÇ 

 

kundër  

 

UNMIK-ut  

 

Paneli Këshillëdhënës për të Drejtat e Njeriut, i mbledhur më 17 gusht 2012, 

me anëtarët vijues të pranishëm: 

 

Z. Marek NOWICKI, Kryetar  

Z. Paul LEMMENS 

Znj. Christine CHINKIN  

 

Të ndihmuar nga  

Z. Andrey ANTONOV, zyrtar ekzekutiv  

 

Pas shqyrtimit të ankesës së sipërpërmendur, të paraqitur në pajtim me nenin 1.2 të 

Rregullores së UNMIK-ut nr. 2006/12 të datës 23 mars 2006 për themelimin e Panelit 

Këshillëdhënës për të Drejtat e Njeriut, 

 

Pas diskutimeve vendosi si në vijim: 

 

 

I. PROCEDURA PRANË PANELIT 

 

  

1. Ankesa u parashtrua dhe u regjistrua më 30 prill 2009. 

 

2. Më 10 dhe 17 qershor 2009, Paneli kërkoi nga ankuesi të paraqesë informacione 

shtesë. Pasi Paneli ia doli që të vendosë kontakt me ankuesin, ai pranoi përgjigjen e 

ankuesit më 27 janar 2011. 

 

3. Më 15 maj 2012, Paneli mori informacione shtesë nga ankuesi me telefon.  

 

 

II. FAKTET  

4. Ankuesi është ish banor i Kosovës, i cili aktualisht jeton në Serbi. Ai është pronar i 

një pasurie që ndodhet në Rahovec. Në gusht të vitit 1999 ankuesi e lejoi një familje 

që të banojë në atë pronë me kusht që ata ta mbanin në gjendje të duhur dhe të 

rregullt. Për shkak të përkeqësimit të sigurisë në Kosovë ankuesi më pas u largua 

dhe shkoi në Serbi. 

 

5. Ankuesi më vonë parashtroi kërkesë për riposedim të pronës pranë Drejtorisë për 

çështje banesore pronësore (HPD). Më 13 shkurt 2004, Komisioni i ankesave për 

çështje banesore pronësore i HPD-së e miratoi kërkesën. Më pas prona u vë nën 

administrimin e HPD-së. 

 

6. Ankuesi më vonë mësoi për faktin se prona ishte dëmtuar nga ata të cilët ai i kishte 

lejuar të qëndrojnë aty, dhe se ishin larguar shumica e orendive të fiksuara dhe 

pajisjeve. Ankuesi thekson se nuk ka parashtruar ndonjë kërkesë formale apo ankesë 

lidhur me këtë dëm. 

 

 

III. ANKESA  

 

7. Ankuesi nuk thirret në ndonjë shkelje specifike të të drejtave të njeriut. Mirëpo, 

Paneli konsideron se ai mund të konsiderohet se thirret në të drejtën e tij për pronë. 

 

 

IV. LIGJI 

 

8. Para se të shqyrtohet rasti për bazueshmërinë e tij Paneli duhet të vendosë nëse do ta 

pranojë rastin duke marrë parasysh kriteret për pranim të përcaktuara në nenet 1, 2 

dhe 3 të Rregullores së UNMIK-ut nr. 2006/12.  

 

9. Në pajtim me nenin 3.3 të Rregullores, Paneli shpall të papranueshme çdo ankesë të 

cilën e konsideron jokompatibile me të drejtat e njeriut të përcaktuara në 

instrumentet e të drejtave të njeriut në kuadër të juridiksionit të Panelit, apo të cilën 

e konsideron të pabazuar në shikim të parë. 

 

10. Ankuesi përshkruan dëmin që i është shkaktuar pronës së tij nga individë privat të 

cilët i tregon me emër. Mirëpo, ankesës i mungojnë detajet specifike apo 

informacionet të cilat Panelit do t’i mundësonin të vlerësojë nëse UNMIK-u ka bërë 

shkelje të të drejtave të njeriut.  

 

11. Në këto rrethana, Paneli e konsideron ankesën të paverifikuar dhe si të tillë të 

pabazuar në shikim të parë.  

 

 

PËR KËTO ASRYE, 

 

Paneli unanimisht, 

 

E SHPALL ANKESËN TË PAPRANUESHME. 

 

 

 

 

Andrey ANTONOV             Marek NOWICKI 

Zyrtar ekzekutiv         Kryetar   


